ԱՄՓՈՓԱԹԵՐԹ N 2
«ԷԿՈՊԱՐԵԿԱՅԻՆ ԾԱՌԱՅՈՒԹՅԱՆ ՈՒՍՈՒՄՆԱԿԱՆ ԴԱՍԸՆԹԱՑՈՒՄ ՆԵՐԳՐԱՎԵԼՈՒ, ԴԱՍԸՆԹԱՑ ԱՆՑՆԵԼՈՒ ԿԱՐԳԸ, ՊԱՅՄԱՆՆԵՐԸ ԵՎ ԴԱՍԸՆԹԱՑԻ ԱՎԱՐՏԻՑ ՀԵՏՈ ՊԱՇՏՈՆԻ ՆՇԱՆԱԿՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
	1. Կրթության, գիտության, մշակույթի և սպորտի նախարարություն
	10 մայիս 2024թ.

	
	Գրություն N 01/24/14264-2024

	Ի պատասխան Ձեր 07.07.2024 թիվ 1/17.1/5172-2024 գրության՝
«Էկոպարեկային ծառայության ուսումնական դասընթացում ներգրավելու, դասընթաց անցնելու կարգը, պայմանները և դասընթացի ավարտից հետո պաշտոնի նշանակման կարգը սահմանելու մասին» Կառավարության որոշման նախագծի լրամշակված փաթեթի առնչությամբ առաջարկում եմ «Էկոպարեկային ծառայության ուսումնական դասընթացում ներգրավելու, դասընթաց անցնելու կարգը, պայմանները և դասընթացի ավարտից հետո պաշտոնի նշանակման» կարգի 2-րդ գլխի՝ «Ուսումնական դասընթացի տևողությունը, պայմանները և ծրագիրը», 11-րդ կետից հետո ավելացնել նոր կետ՝ «Ուսումնական դասընթացի ծրագրերը երաշխավորվում են Կրթության, գիտության, մշակույթի և սպորտի նախարարության կողմից» բովանդակությամբ։
	Չի ընդունվել։
Ուսումնական դասընթացին առանձնահատուկ չէ «Կրթության մասին» օրենքի 26-րդ հոդվածով սահմանված լրացուցիչ կրթության տեսակը։ Այն կազմակերպվում և իրականացվում է էկոպարեկային ծառայողի՝  Ծառայությունում պաշտոնի նշանակվելու դեպքում օրենսդրությունից բխող ամենօրյա մասնագիտական խնդիրների պատշաճ իրականացման համար անհրաժեշտ մասնագիտական գիտելիքների և հմտությունների ձեռքբերմանը։

	2. Ներքին գործերի նախարարություն
	14 մայիս 2024թ.

	
	Գրություն N 43/6/70492-24

	Ի պատասխան Ձեր 07.05.2024թ. թիվ 1/17.1/5255-2024 գրության՝ ՀՀ ներքին գործերի նախարարությունում ուսումնասիրվել է «Էկոպարեկային ծառայության ուսումնական դասընթացում ներգրավելու, դասընթաց անցնելու կարգը, պայմանները և դասընթացի ավարտից հետո պաշտոնի նշանակման կարգը սահմանելու մասին» ՀՀ կառավարության որոշման լրամշակված նախագիծը, որի վերաբերյալ առաջարկություններ և առարկություններ չկան։
	Ընդունվել է ի գիտություն։

	3. Վարչապետի աշխատակազմի քաղաքացիական ծառայության գրասենյակ
	16 մայիս 2024թ.

	
	Գրություն N 42/44.2/17323-24

	Ի պատասխան Ձեր 2024 թվականի մայիսի 7-ի N 1/17.1/5255-2024 գրության՝ ներկայացնում եմ Վարչապետի աշխատակազմի քաղաքացիական ծառայության գրասենյակի առաջարկություններն ու դիտողությունները «Էկոպարեկային ծառայության ուսումնական դասընթացում ներգրավելու, դասընթաց անցնելու կարգը, պայմանները և դասընթացի ավարտից հետո պաշտոնի նշանակման կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ։
Լրամշակված Նախագծի վերաբերյալ ներկայացնում ենք հետևյալ առաջարկությունները և դիտողությունները.
· Նախագծի հավելավծի 7-րդ կետում «Էկոլոգիային» բառը փոխարինել «էկոլոգիա» բառով,
· Նախագծի հավելվածի 9-րդ կետից հանել «Ընդ որում,» բառերը, իսկ «23-րդ» թիվը փոխարինել «18-րդ» թվով,
· 11-րդ կետում «ծրագրերը» բառը փոխարինել «ծրագիրը» բառով:
Միաժամանակ առաջարկում ենք ամփոփաթերթում Վարչապետի աշխատակազմի քաղաքացիական ծառայության գրասենյակի համալրման և կատարելագործման վարչության «Նախագծում չկա դասընթացի ավարտից հետո պաշտոնի նշանակման ընթացակարգ» դիտարկման առջև գրել «Ընդունվել է», քանի որ լրամշակված նախագծում նշված կետը խմբագրվել է և ավելացել են «իր դիմումի հիման վրա» բառերը, որի հիման վրա տրվել է ընթացակարգային լուծում: 
	• Ընդունվել է։
Կատարվել է համապատասխան փոփոխություն։
• Ընդունվել է։
Կատարվել է համապատասխան փոփոխություն։
• Ընդունվել է։
Կատարվել են համապատասխան փոփոխություններ։


	4. Ֆինանսների նախարարություն
	20 մայիս 2024թ.

	
	Գրություն N 01/9-2/10540-2024

	Ձեր 07.05.2024թ. N 1/17.1/5255-2024 գրությամբ ներկայացված ՀՀ կառավարության «Էկոպարեկային ծառայության ուսումնական դասընթացում ներգրավելու, դասընթաց անցնելու կարգը, պայմանները և դասընթացի ավարտից հետո պաշտոնի նշանակման կարգը սահմանելու մասին» որոշման նախագծի վերաբերյալ հայտնում ենք հետևյալը.
Նախագծով սահմանվում են էկոպարեկային ծառայությունում կրտսեր պաշտոնի նշանակման համար էկոպարեկային ծառայության պաշտոն զբաղեցնելու մրցույթը հաղթահարած, սակայն աշխատանքային ստաժ և բարձրագույն կրթություն չունեցող քաղաքացիներին ուսումնական դասընթացում ներգրավելու, դասընթաց անցնելու կարգը, պայմանները և դասընթացի ավարտից հետո պաշտոնի նշանակման կարգը: Հիմնավորմամբ ուսումնական դասընթացի կազմակերպման համար անհրաժեշտ ծախսը գնահատվել է 1.4 մլն դրամ, որը նախատեսվում է ներգրավել ՀՀ պետական բյուջեից կամ դոնորական աջակցությամբ: Մինչդեռ Նախագծի շրջանակներում հստակեցված չէ գումարի հաշվարկման մեխանիզմները և հիմնավորումները (մասնավորապես՝ հաշվի է առնվել ուսուցման դասաժամի միավոր գնի, ուսանողի թվաքանակի, թե դասախոսական անձնակազմի աշխատավարձի հաշվարկը), ինչպես նաև պետական բյուջեի ծախսերի վրա ընդամենը տարեկան ազդեցությունը:
Միաժամանակ, էկոպարեկային ծառայության ուսումնական դասընթացի կազմակերպման նպատակով 2024թ. գումարներ նախատեսված չեն, ինչպես նաև 2025-2027թթ. բյուջետային գործընթացի շրջանակներում նշված ուղղությամբ համապատասխան հայտ չի ներկայացվել։
	Ընդունվել է։
Տարբեր կազմակերպությունների հետ իրականացված աշխատանքային հանդիպում-քննարկումների արդյունքում մշակվել է ուսումնական դասընթացի ծրագիրը և դրա արդյունքում ներկայացվել է գնային առաջարկ Երևանի պետական համալսարանի կողմից (կցվում է), որն էլ հիմք է հանդիսացել ուսումնական դասընթացի կազմակերպման համար անհրաժեշտ ծախսի որոշման։ Ըստ ներկայացված գնային առաջարկի ուսումնական դասընթացի իրականացման համար գումարը կազմում է 750 000 ՀՀ դրամ։ Կատարվել է համապատասխան փոփոխություն Նախագծի հիմնավորման մեջ։

	5. Արդարադատության նախարարություն
	12 հունիս 2024թ.

	
	Գրություն N /27.3/23160-2024

	[bookmark: _GoBack]Ի պատասխան Ձեր՝ 2024 թվականի մայիսի 23-ի թիվ 1/17.3/5890-2024 գրության՝ կից ներկայացվում է «Էկոպարեկային ծառայության ուսումնական դասընթացում ներգրավելու, դասընթաց անցնելու կարգը, պայմանները և դասընթացի ավարտից հետո պաշտոնի նշանակման կարգը սահմանելու մասին» Հայաստանի Հանրապետության կառավարության որոշման լրամշակված նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը։
«Էկոպարեկային ծառայության ուսումնական դասընթացում ներգրավելու, դասընթաց անցնելու կարգը, պայմանները և դասընթացի ավարտից հետո պաշտոնի նշանակման կարգը սահմանելու մասին» Հայաստանի Հանրապետության կառավարության որոշման լրամշակված նախագծի վերաբերյալ առարկություններ չունենք։
	Ընդունվել է ի գիտություն։




